
                                            ᑐᓴᕋᑦᓴᖅ 
 

ᒥᓂᔅᑕ ᒪᑐᐃᖅᓯᔪᖅ ᓄᑖᒥᒃ ᓄᓇᓕᓐᓂ ᐋᓐᓂᐊᕐᕕᒻᒥᒃ ᐃᒡᓗᓕᒻᒥ 
 
ᐃᒡᓗᓕᒃ, ᓄᓇᕗᑦ (ᕕᕝᕗᐊᓕ 4, 2007) - ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᑦ ᓕᐅᓇ 
ᐊᒡᓗᒃᑲᖅ ᐅᓪᓗᒥ ᒪᑐᐃᖅᓯᖅᑲᐅᔪᖅ ᓄᓇᕗᒻᒥ ᓄᑖᖑᓂᖅᐹᒥᒃ ᐋᓐᓂᐊᕐᕕᑦᑖᒥᒃ, ᐃᒡᓗᓕᒃ ᐋᓐᓂᐊᕐᕕᒃ. 
 
“ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖏᕈᑎᖃᖅᓯᒪᒻᒪᑕ ᓄᓇᓕᓐᓂ ᐃᓅᖃᑎᒌᑦᓯᐊᕐᓂᕐᒥᒃ ᐊᒻᒪᓗ 
ᑲᔪᖏᖅᓴᐃᒍᑎᖃᕐᓂᕐᒥᒃ ᓇᒻᒥᓂᖅ ᒪᑭᑕᒍᓐᓇᓂᕐᒧᑦ,” ᐊᒡᓗᒃᑲᖅ ᐅᖃᖅᓯᒪᔪᖅ. “ᐃᒡᓗᓕᒃ ᐋᓐᓂᐊᕐᕕᖃᓕᖅᑐᖅ 
ᓈᒻᒪᑦᑐᓂ ᐱᔨᑦᓯᕋᕐᕕᒋᓂᐊᖅᑕᖏᓐᓄᑦ ᐃᓄᖏᓐᓄᑦ, ᐊᒻᒪᓗ ᐃᖅᑲᓇᐃᔭᖅᑎᓄᑦ ᑲᑎᖅᓱᖅᓯᒪᔪᓂᒃ 
ᐱᔨᑦᓯᕋᐅᑎᖃᕈᓐᓇᖅᓯᓂᐊᓕᖅᑐᑎᒃ ᐃᑲᔪᕋᓱᐊᖅᑐᑎᒃ ᐋᓐᓂᐊᕐᕕᓕᐊᖅᐸᑦᑐᓄᑦ, ᓯᕗᓪᓕᐅᔾᔨᓗᑎᒃ ᐃᓄᓐᓂᒃ.” 
 
$8,800,000-ᓂᒃ ᐊᑭᖃᖅᑐᒥᓂᖅ ᐋᓐᓂᐊᕐᕕᒃ ᐊᑐᖅᑕᐅᖃᑦᑕᓂᐊᖅᑐᖅ 1,400 ᐃᒡᓗᓕᒻᒥᐅᑕᕐᓄᖅ 
ᐋᓐᓂᐊᕕᔾᔪᐊᖅᑐᓄᑦ ᑲᒪᕕᐅᖃᑦᑕᕐᓗᓂ, ᐊᖏᕐᕋᖅᓯᒪᔪᓄᑦ ᐊᒻᒪᓗ ᓄᓇᓕᓐᓂ ᑲᒪᒋᔭᐅᖃᑦᑕᖅᑐᓄᑦ, ᐃᓄᓕᕆᓂᕐᒧᑦ, 
ᐅᖁᒪᐃᓐᓂᓂᐊᕐᕕᐅᓗᓂ ᐊᒻᒪᓗ ᑐᐊᕕᕐᓇᖅᑐᓕᕆᕕᐅᓗᓂ. ᑭᒍᑎᓕᕆᓂᕐᒧᑦ ᐱᔨᑦᓯᕋᐅᑏᑦ 
ᐊᑐᐃᓐᓇᐅᖃᑦᑕᕐᓂᐊᕐᒥᔪᑦ ᐋᓐᓂᐊᕐᕕᑦᑖᖅᑲᐅᒥ ᐅᐱᕐᖔᖑᓕᖅᑲᑦ ᓄᑖᑦ ᑭᒍᑎᓕᕆᔪᖅᓯᐅᑏᑦ ᓱᓇᒃᑯᑖᑦ 
ᐋᖅᑭᑦᑕᐅᓯᒪᓕᖅᑲᑕ. 
 
ᐋᓐᓂᐊᕐᕕᑦᑖᖅᑲᐅ ᐊᒥᓲᓂᖅᓴᓂᒃ ᖃᐅᔨᓴᖅᑕᐅᕕᓕᒃ ᐋᓐᓂᐊᕐᕕᑐᖃᐅᓚᐅᖅᑐᒥᒃ, ᐊᒻᒪᓗ ᐱᕕᖃᕐᑎᑕᐅᓯᒪᔪᖅ 
ᐊᖏᓪᓕᒋᐊᖅᑕᐅᒍᓐᓇᕐᓗᓂ ᓯᕗᓂᑦᓴᑎᓐᓂ. ᓄᑖᑦ ᖃᐅᔨᓴᕈᑏᑦ (ᐃᑎᕈᕐᓂᒃ ᖃᐅᔨᓴᕈᑎ), ᑕᕐᕋᖅᑐᖅᑕᐅᒍᑏᑦ ᐊᒻᒪᓗ 
ᑕᕐᕋᖅᑐᖅᑕᐅᒍᑎᒥᓂᕐᓄᑦ ᐊᔾᔨᓕᐅᖅᑕᒥᓂᕐᓄᑦ ᓴᓇᒍᑏᑦ ᐋᖅᑭᑦᑕᐅᓯᒪᓕᕐᒥᔪᑦ ᐋᓐᓂᐊᕐᕕᑦᑖᖅᑲᐅᒥ. ᐃᓄᓕᕆᔨᒃᑯᑦ 
ᐃᓂᖃᕐᓂᐊᓕᕐᒥᔪᑦ ᐋᓐᓂᐊᕐᕕᒻᒥ. ᐃᖅᑲᓇᐃᔭᖅᑏᑦ ᓄᑦᑎᓚᐅᖅᓯᒪᔪᑦ ᐋᓐᓂᐊᕐᕕᑦᑖᖅᑲᐅᒧᑦ ᐊᒋᓯᐅᑎᓪᓗᒍ, 
ᐃᓗᓕᑦᓴᓕᒫᖏᑦ ᐊᒻᒪᓗ ᓱᓇᒃᑯᑖᓕᒫᖏᑦ ᐋᖅᑭᑦᑕᐅᓯᒪᓕᕐᖓᑕ. 
 
ᐃᓪᓗᕐᔪᐊᑉ ᓴᓇᒪᓂᖓᑕ ᑎᑎᖅᑐᒐᖅᑕᐅᓯᒪᓂᖓ ᐱᔭᕇᖅᑕᐅᓚᐅᖅᓯᒪᔪᖅ 2002/04 ᐊᒻᒪᓗ ᐃᓚᒋᓕᐅᔾᔨᓯᒪᓪᓗᓂ 
ᖃᓄᐃᓕᖓᖁᔨᒍᑎᖏᓐᓂᒃ ᓄᓇᓕᓐᓂᒥᐅᑕᐃᑦ. ᐊᕐᕌᒎᒃ ᒪᕐᕉᒃ ᐅᖓᑖᓄᐊᕐᔪᒃ ᓴᓇᔭᐅᕙᓪᓕᐊᓚᐅᖅᑐᖅ 1,244 
ᓯᒃᑭᑦᑕᓂᒃ ᒦᑕᓂᒃ ᐊᖏᓂᓕᒃ ᐃᓪᓗᕐᔪᐊᖅ. ᑭᖑᕝᕖᔪᖅ ᐋᓐᓂᐊᕐᕕᒥᓂᕐᒥᒃ ᓴᓇᔭᐅᓚᐅᖅᑐᒥᓂᕐᒥᒃ 1976. 
 
“ᐃᒡᓗᓕᒻᒥᐅᑦ ᐱᕚᓪᓕᕈᑎᖃᕐᓂᐊᖅᑐᑦ ᐃᓄᓕᕆᓂᕐᒧᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑏᑦ 
ᐊᑐᐃᓐᓇᐅᑎᑕᐅᓂᖏᓐᓄᑦ ᑕᕝᕙᓂᑦᓴᐃᓐᓇᖅ ᐃᓪᓗᕐᔪᐊᒥ ᓯᕗᓪᓕᖅᐹᑦᓯᐊᒥ ᑕᕝᕙᓂ ᓄᓇᖓᓐᓂ,” ᐊᒡᓗᒃᑲᖅ 
ᐅᖃᖅᓯᒪᔪᖅ. “ᐃᓘᓐᓇᑎᒃ ᖁᑦᑎᓐᓂᓕᕇᑦ ᒐᕙᒪᐃᑦ ᐱᓕᕆᖃᑎᒌᓐᓂᖏᓐᓄᑦ ᓴᙱᓕᖅᐹᓪᓕᖅᑎᑦᓯᓂᐊᖅᑐᖅ 
ᓄᓇᕗᒻᒥ ᐊᒻᒪᓗ ᐃᑲᔪᕐᓂᖃᕐᓗᓂ ᐱᓕᕆᐊᖃᕋᓱᐊᕐᓂᑎᓐᓄᑦ ᑐᕌᒐᑦᑎᓐᓂᒃ ᐃᓅᖃᑎᒌᑦᑎᐊᖅᑎᑦᓯᓂᕐᒧᑦ 
ᓄᓇᓕᓐᓂ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᐅᒍᓐᓇᖅᑐᖅ:  
ᓈᓐᓯ ᑳᒻᐳᓪ 
ᑐᑭᒧᐊᑦᑎᑦᑎᔨ ᑐᓴᕋᑦᓴᓕᕆᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
(867) 975-5714 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

